Nafarroako Parlamentuko Mahaiak, 2014ko urtarrilaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Nekane Pérez Irazabal andreak aurkeztutako galdera, zeina baita erabilitako material osagarria berrikustearen gainekoa, aipatu materialak Nafarroako curriculum ofizialeko edukietara egokitzen direla bermatzeko, Hezkuntzako Ikuskapen Zerbitzuaren plan estrategikoen eta urteko planaren barruan.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2014ko urtarrilaren 7an

Lehendakaria: Alberto Catalán Higueras

GALDERAREN TESTUA

Nafarroa Bai parlamentu-taldeko foru parlamentari Nekane Pérez Irazabalek, Legebiltzarreko Erregelamenduan ezarritakoaren babesean, ondoko galdera egin du, Hezkuntzako kontseilari Iribas jaunak Osoko Bilkuran ahoz erantzun dezan:

Hezkuntza Departamentuak aurreikusten al du, Hezkuntzako Ikuskapen Zerbitzuaren plan estrategikoen eta urteko planaren barruan, erabilitako material osagarria berrikustea, adibidez, antzezpenetakoa, aipatu materialak Nafarroako curriculum ofizialeko edukietara egokitzen direla bermatzeko?

Iruñean, 2013ko abenduaren 30ean

Foru parlamentaria: Nekane Pérez Irazabal

